
<<Հայաստանի Հանրապետության կառավարության 2000 թվականի նոյեմբերի 27-ի N 778 որոշման մեջ փոփոխություն և լրացում կատարելու մասին>> ՀՀ կառավարության որոշումների նախագծի առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ արդարադատության նախարարություն
	<<Հայաստանի Հանրապետության կառավարության 2000 թվականի նոյեմբերի 27-ի N 778 որոշման մեջ լրացումներ կատարելու մասին>> ՀՀ կառավարության որոշման նախագիծ.
1. Նախագծում առկա են հստակեցման և խմբագրման կարիք ունեցող դրույթներ: Այսպես՝ նախագծով նախատեսվում է նոր կետով լրացնել ՀՀ կառավարության 2000 թվականի նոյեմբերի 27-ի N 778 որոշումը, որով կարգավորվում են հաշմանդամության զինվորական կենսաթոշակ ստացող նախկին զինծառայողներին, ծառայության ընթացքում զոհված զինծառայողների ընտանիքների անդամներին՝ միանվագ դրամական օգնության վճարման հետ կապված հարաբերությունները, մինչդեռ վերոհիշյալ որոշման 13.1-րդ կետով մասամբ կարգավորված են միանվագ դրամական օգնության վճարման հետ կապված հարաբերությունները, հետևաբար նշված հարաբերությունները առանձին կետով նախատեսելու դեպքում ՀՀ կառավարության որոշման մեջ կարող են առաջացնել իրավական նորմերի անհիմն կրկնություններ, ներքին հակասություններ: Այդ առումով հիշյալ դրույթներն անհրաժեշտ է խմբագրել՝ դրանք նախատեսելով մեկ կետով:







2. Օրենսդրական տեխնիկայի կանոնները մասամբ պահպանված են չեն: Այսպես՝ նախագծի 1-ին կետով լրացվող 15.2-րդ կետում «30.2-րդ հոդվածի 8-րդ մասով» բառերն անհրաժեշտ է փոխարինել «30.2-րդ հոդվածի 9-րդ մասով» բառերով, քանի որ հիշյալ հարաբերությունները կարգավորվում են նշված հոդվածի 9-րդ մասով:



	Ընդունվել է, նախագծի վերնագիրը և տեքստը խմբագրվել է:
Դրամական օգնության դեպքերը սահմանված են <<Զինծառայող-ների և նրանց ընտանիքների անդամների սոցիալական ապահո-վության մասին>> ՀՀ օրենքի 32.2 հոդվածի 8-րդ մասում:

	2.
	ՀՀ Նախագահի աշխատակազմ
	Դիտողություններ և առաջարկություններ չկան:

	

	3.
	ՀՀ արտակարգ իրավիճակների նախարարություն
	Դիտողություններ և առաջարկություններ չկան: 
	Ընդունվել է ի գիտություն:


	4.
	ՀՀ ֆինանսների նախարարություն
	<<Հայաստանի Հանրապետության կառավարության 2000 թվականի նոյեմբերի 27-ի N 778 որոշման մեջ լրացումներ կատարելու մասին>> ՀՀ կառավարության որոշման նախագծի`

ա) 1-ին կետով լրացվող 15.1 ենթակետով նախատեսվում է սահմանել, որ զինվորական (քրեակատարողական և փրկարարական) ծառայությունից արձակվող և ոչ ավելի քան երկու տարվա ընթացքում հերթական արձակուրդից չօգտված  (կամ մասամբ օգտված) զինծառայողներին չօգտագործված արձակուրդի օրերի դիմաց տրվում է դրամական փոխհատուցում, որը գտնում ենք անընդունելի` նկատի ունենալով, որ նշված դրույթի սահմանումը կարող է հանգեցնել, առանձին դեպքերում, համատարած արձակուրդային օրերի չօգտագործման` հաշվի առնելով, որ դրա դիմաց զինծառայողներին (քրեակատարողական և փրկարարական ծառայողներին) կտրվի դրամական փոխհատուցում: Միաժամանակ հարկ է նշել, որ ՀՀ ոստիկանության, ազգային անվտանգության մարմիններում, ինչպես նաև քրեակատարողական և փրկարարական ծառայություններում զինծառայողների, քրեակատարողական և փրկարարական ծառայողների համար ՀՀ կառավարության համապատասխան որոշման նախագծով սահմանվող լրավճարներում արդեն իսկ սահմանվել է արձակուրդային գումարի վճարում` ամսական կտրվածքով: Հետևաբար, նշված կետի սահմանումը կհանգեցնի վերը նշված ուժային կառույցներում նույն նպատակի համար կրկնակի վճարումների: 
Ելնելով վերը նշվածից` գտնում ենք անհրաժեշտ հստակեցնել, թե չօգտագործված արձակուրդային օրերի համար որ դեպքերում և ինչ պատճառներից ելնելով է նախատեսվում վճարել դրամական փոխհատուցում,

բ) 1-ին կետի 15.2 ենթակետով նախատեսվում է հաշմանդամության զինվորական կենսաթոշակ ստացող նախկին զինծառայողների (քրեակատարողական և փրկարարական ծառայողների) ընտանիքների անդամներին <<Զինծառայողների և նրանց ընտանիքների անդամների սոցիալական ապահովության մասին>> ՀՀ օրենքի 30.2 հոդվածի 8-րդ մասում սահմանված դեպքերում, տարվա ընթացքում մեկ անգամ վճարել միանվագ դրամական օգնություն` 100,000 դրամի չափով: Նշված գումարի չափը վերանայման անհրաժեշտություն ունի` նկատի ունենալով, որ ՀՀ կառավարության 2000թ. նոյեմբերի 27-ի N 778 որոշման 13.1 կետով նույն նպատակների համար նախատեսված (բացառությամբ դեպքերի տեսակների) գումարի մեծությունը կազմում է մի դեպքում` 5-10 հազար դրամ, իսկ մյուս դեպքում` 30-100 հազար դրամ:              
	Կետը նախատեսվել է <<Զինծառայողների և նրանց ընտանիքների անդամների սոցիա-լական ապահովության մասին>> ՀՀ օրենքի 30-րդ հոդվածի 16-րդ մասին համապատասխան, որում ծառայությունից արձակման կոնկրետ դեպքեր սահմանված չեն: Ինչ վերաբերում է նշված պետական մարմիններում լրավճարի մեջ ներառված արձակուրդային վճարին, ապա դա հանդիսացել է արձակուրդի ժամանակ տրվող դրամական օգնություն, իսկ Օրենքում խոսքը գնում է չօգտագործված արձա-կուրդի օրերի դիմաց դրամական փոխհատուցման մասին:
Ընդունվել է մասամբ, կետում նախատեսվել է, որ միանվագ դրամական օգնություն հաշվարկ-վում է տրվող զինվորական կենսաթոշակի չափով, բայց ոչ ավել, քան 100.000 դրամ:  


	5.
	ՀՀ աշխատանքի և սոցիալական հարցերի նախարարություն

	Դիտողություններ և առաջարկություններ չկան:
	Ընդունվել է ի գիտություն:

	6.
	ՀՀ ազգային անվտանգության ծառայություն
	Դիտողություններ և առաջարկություններ չկան:
	Ընդունվել է ի գիտություն:

	7.
	ՀՀ ոստիկանություն
	Դիտողություններ և առաջարկություններ չկան:
	Ընդունվել է ի գիտություն:


